Веськӧдлан кадръяслӧн Президентскӧй уджтас заводитіс уджавны «Сити-менеджмент» специалистъясӧс велӧдан  выль туйвизь серти 

Сыктывкарса канму университетын кыпыда восьтісны Веськӧдлан кадръяслысь квалификация кыпӧдан Президентскӧй уджтаслысь выль туйвизь - «Сити-менеджмент (Муниципальнӧй юкӧнъясӧн веськӧдлӧм)». Уджтасын кутасны участвуйтны муниципальнӧй менеджеръяс, а сідзжӧ йӧзкост овмӧс организацияясса юрнуӧдысьяс, кодъяслӧн тайӧ веськӧдлан юкӧнын эм уджсикас серти тӧдӧмлун да уджын кужӧмлун.

Коми Республикаса экономика сӧвмӧдан министрӧс вежысь — Уджӧн веськӧдланінса начальник Юрий Вишневскийлӧн кывъяс серти, Президентскӧй уджтаслӧн эмӧсь нин примеръяс муниципальнӧй юкӧнса юралысьясӧс да администрацияса специалистъясӧс бура дасьтӧмын.

«Таво заводитіс уджавны выль уджтас, мый лӧсялӧ муниципальнӧй менеджеръяслы. Уджтасыс, медводз, веськӧдӧма сэтшӧм кужӧмлун да сямлун сӧвмӧдӧм вылӧ, кутшӧмъяс отсалӧны аддзыны муниципальнӧй юкӧнъясӧн веськӧдлӧмын быд сикас туйвизьяс серти бур решениеяс», - пасйис Юрий Вишневский.

Тайӧ кад чӧжнас участвуйтысьяс вермасны тӧдмасьны уджтасса нёль блокӧн: муниципальнӧй веськӧдлӧмын экономика да инӧд боксянь подувъяс, социальнӧй юкӧнӧн, стрӧитчӧмӧн да оланін- коммунальнӧй овмӧсӧн веськӧдлӧм, удж котыртӧмӧн веськӧдлан блокӧн (канму да муниципальнӧй заказъяс иналӧмӧн, инновацияясӧн да проектъясӧн веськӧдлӧмӧн, делӧвӧй сёрниясӧн, тайм-менеджментӧн да мукӧдӧн).

Уджтас помасьӧм бӧрын участвуйтысьяс дасьтасны итогӧвӧй бизнес-проектъяс, кутшӧмъяс  пиысь медбуръяссӧ кутасны вӧзйыны пӧртны олӧмӧ ӧнія предприятиеясын либӧ организацияясын.
*** Веськӧдлан кадръяс дасьтан Президентскӧй уджтас збыльмӧдсьӧ дінмуын 1998 восянь. Тайӧ каднас сэні участвуйтісны сюрс гӧгӧр юрнуӧдысь да специалист, куимсё гӧгӧр морт на пиысь стажируйтчисны суйӧр сайын, унаӧн вӧліны республиканскӧй да российскӧй нималана предприятиеяс вылын. 
